
Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1) Անհրաժեշտությունը, ընթացիկ իրավիճակը և խնդիրները. 
Համաձայն «Հանրային ծառայությունները կարգավորող մարմնի մասին» օրենքի 16-րդ հոդվածի 2-րդ մասի՝ հանձնաժողովին հատկացվող պահպանման ծախսերի տարեկան մեծության և աշխատավարձի տարեկան ֆոնդի տարբերությունն ուղղվում է հանձնաժողովի պահպանման և կարողությունների զարգացման, հանձնաժողովի անդամների և աշխատողների նյութական խրախուսման և զարգացման, հանձնաժողովի անդամների և աշխատողների սոցիալական ծրագրերի իրականացման և Հայաստանի Հանրապետության օրենսդրությամբ չարգելված՝ հանձնաժողովի այլ ֆոնդերի: Ընդ որում՝ նյութական խրախուսման և զարգացման ֆոնդի, ինչպես նաև օրենքով չարգելված այլ աղբյուրներից յուրաքանչյուրից պարգևատրմանն ուղղվող միջոցները չեն կարող գերազանցել հանձնաժողովի աշխատավարձի տարեկան ֆոնդի 30 տոկոսը: Ելնելով նշվածից և հաշվի առնելով, որ հանձնաժողովի բնականոն գործունեությունն ապահովելու նպատակով ապրանքների և ծառայությունների (այդ թվում՝  արտասահմանյան գործուղումների գծով ծախսերի) ձեռքբերման համար հատկացված 97,370.6 հազ.դրամ դրամից ս/թ. հունվար ամսից հոկտեմբեր ամիսն ընկած  ժամանակահատվածում տնտեսվել է շուրջ 22,200.0 հազ.դրամը, առաջարկվում է դրանից 14,500.0 հազ.դրամը (էներգետիկ, կապի ծառայությունների և արտասահմանյան գործուղումների գծով առաջացած տնտեսումը) հատկացնել հանձնաժողովի աշխատակիցների պարգևատրմանը (նյութական խրախուսման և զարգացման ֆոնդին). 
          Հանձնաժողովը վերոնշյալ տնտեսումներն ապահովել է ապրանքների և ծառայությունների ձեռքբերման նպատակով մրցակցային ընթացակարգերի կիրառման, շենքի լուսավորությունը տնտեսող լամպերով ապահովելու, հեռախոսակապի ծառայություններից օգտվելու համար առավել մատչելի սակագնային փաթեթի ձեռքբերման միջոցով, ինչպես նաև որոշ արտասահմանյան գործուղումների մեկնման փոխարեն՝ նախատեսված քննարկումներին (միջոցառումներին) մասնակցությունը տեսազանգերի (տեսակոնֆերանսի) միջոցով կազմակերպելով:
          2) Նախագծի մշակման գործընթացում ներգրավված ինստիտուտները և անձինք.
          Նախագիծը մշակվել է ՀՀ հանրային ծառայությունները կարգավորող հանձնաժողովի կողմից:
          3) Կարգավորման նպատակը, բնույթը և ակնկալվող արդյունքը.  
       Հիմք ընդունելով «Հանրային ծառայությունները կարգավորող մարմնի մասին» օրենքի 16-րդ հոդվածի 2-րդ մասը և հաշվի առնելով ՀՀ կառավարության 27.12.2018թ. N 1515-Ն որոշման 14-րդ հավելվածի 5-րդ և 6-րդ կետերը՝ առաջարկվում է հանձնաժողովի հա​մար նա​խա​տեսված բյուջետային միջոցները խնայո​ղաբար/տնտեսող կառավարելու արդյունքում  տնտեսումը (բացառությամբ գնումների ընթացակարգերի արդյունքում ձևավորված տնտեսումների), որը կազմում է 14,500.0 հազ.դրամ, ուղղել հանձնաժողովի աշ​խա​տակից​ների պարգևատրմանը՝ հաշվի առնելով նաև, որ այն չի գերազանցում ընթացիկ տարվա ընթացքում փաստացի վճարված հիմնական աշխատավարձի ֆոնդի տարեկան հանրագումարը:
